
IT-TMIEN SENA                     IL-MALTI (L-ORAL)                              KARTA 1   
 

IL-KARTA TAL-GĦALLIEMA 

 

1A: Il-Qari Mgħajjat                                                                    2 minuti / 5 marki 

L-eżaminatur jagħżel biċċa mis-silta u jistieden lill-istudent/a j/taqraha. 

Is-silta:  IT-TFAJLA TAS-SULFARINI 

Kienet kesħa kbira u kienet nieżla l-borra. Kien l-aħħar jum tas-sena. Tiġġerra        

fit-toroq, fil-kesħa u d-dalma, kien hemm tfajla fqira, ħafja; għax għalkemm kienet 

libset papoċċ meta telqet mid-dar x’kien jiswa għal kontra l-kesħa kiefra? Kien papoċċ 

kbir li kienet tilbes ommha u allura għaliha l-papoċċi kienu kbar ħafna. It-tfajla tilfet 

iż-żewġ papoċċi hi u taqsam it-triq biex tevita żewġ karrettuni li għaddew jiġru 

b’periklu kbir. Papoċċa waħda baqgħet ma nstabitx, u tifel ħarab bl-oħra jgħajjat li 

għad isservih ta’ benniena meta xi darba jkollu t-trabi tiegħu. 

U hekk hu t-tfajla, kienet hemm, miexja fit-toroq, ħafja, b’saqajha koħol bil-kesħa. 

Fil-fardal qadim tagħha kienet qiegħda ġġorr qabda sulfarini u kellha pakkett 

minnhom f’idejha. Ma kienet biegħet xejn dakinhar; u ħadd ma taha ebda sold. 

Imsejkna, u mdejqa kienet bil-ġuħ u tirtogħod bil-kesħa. Il-biċċiet tal-borra weħlu ma’ 

xagħarha safrani magħmul f’nokkli sbieħ li kienu jistrieħu fuq spallejha. Imma ibqgħu 

żguri li ma kienx ħsiebha fi sbuħitha. Fit-twieqi kien jidhru dwal sbieħ u fit-toroq 

kienet tinxtamm riħa taqsamlek qalbek ta’ laħam mixwi. Tarax! Kien lejlet sena ġdida 

u fuq hekk kienet qiegħda taħseb. 

(Silta addattata minn Sirenella u Stejjer Oħra maqlub għall-Malti minn Joe Zammit Ciantar) 

1B: Wieġeb il-mistoqsijiet kollha.                                              4 minuti / 5 marki 

L-għalliema huma mistennija jistaqsu dawn il-mistoqsijiet dwar is-silta. Taħt 

kull mistoqsija jidhru xi tweġibiet ta’ gwida għall-għalliema iżda aċċetta 

tweġibiet oħra li jagħmlu sens. 

1. Minn dak li qrajt għaliex taħseb li s-silta jisimha ‘It-Tfajla tas-Sulfarini’? 

Għax kienet tbigħ is-sulfarini. 

2. Mill-ewwel paragrafu, x’juri li t-tfajla kienet fqira? 

Għax kienet ħafja (mingħajr żarbun f’saqajha) u l-papoċċ li kellha lanqas biss kien tagħha. 

3. Agħti żewġ aġġettivi biex tiddeskrivi x-xagħar tat-tfajla. 

Isfar/safrani/dehbieni u nnukklat/bin-nokkli. 

4. Mit-tieni paragafu semmi żewġ affarijiet li jindikaw li l-ambjent deskritt kien ta’ 

festa. 

Id-dwal fit-twieqi u l-ikel ippreparat. 

5. X’kuntrast tara bejn it-tfajla u l-ambjent fit-toroq fejn kienet? 

It-tfajla hi fqira, sempliċi, imdejqa u bil-ġuħ, waqt li l-ambjent fit-toroq hu ċelebrattiv u ta’ 

festa. 

 

1Ċ: It-Taħdit: Diskussjoni dwar Tema                                       4 minuti / 5 marki 

X’nista’ nagħmel biex ngħin lil tfal foqra?  

L-għalliema huma mistennija jistiednu lill-istudenti jagħmlu taħdita fuq       

is-suġġett. Jistgħu jintużaw dawn il-punti biex jgħinu lill-istudenti fl-iżvilupp 

tat-taħdita. 

• Ġieli għint lil xi ħadd f’ħajtek? X’għamilt? 

• B’liema mod Malta, bħala pajjiż, tgħin lil tfal foqra? 

• Liema huma l-organizzazzjonijiet jew għaqdiet li jgħinu f’dan ir-rigward? 

• X’taħseb li għandu jsir fis-soċjetà biex ngħinu lil min hu fil-bżonn? 

 


